
Pridobiti 
povjerenje 
i ojačati 
samopouzdanje 
je dugotrajan 
proces



Dragi prijatelji, 

Želimo Vas upoznati sa Damirom, šestogodišnjim dječakom. „Kada 
je došao bio je uplašen“, priča njegova SOS mama Jasna. „Zadrhtao 
bi na svaku sitnicu. Želio je biti sam, trgnuo bi se i stresao na svaki 
dodir, na svaki šum. Izbjegavao me, sve nas je izbjegavao.“

Međutim, desila se nevjerovatna promjena. „Kupila sam mu 
roušule“, kaže Jasna. „Danima su ležale u uglu netaknute i kada 
sam izgubila svaku nadu, prišao mi je i tražio da ih proba.“

Držeći se za maminu ruku, Damir je hrabro napravio svoje prve 
korake na rolama. „No, u jednom momentu se oslobodio, pustio mi 
je ruku i pao“, prisjeća se Jasna. „Pretrnula sam, ali on je ustao, 
nasmješio mi se, nije bilo traga suzama i strahu, čvrsto me uhvatio 
za ruku i pokušao ponovo.“ Sedmicu dana kasnije, Damir je vozio 
role sam. Nije mu više trebala mamina ruka. 

Damir ima i svoj prvi san. Želi biti poduzetnik otkako je upoznao 
vlasnika kompanije koja je dugogodišnji donator SOS Dječijih sela 
u BiH. Njih dvojica su pričali o tome šta je poduzetništvo i sad Damir 
mašta o proizvodnji plišanih medvjedića koji rastjeruju dječije 
strahove. 

Njegov slijedeći izazov je odlazak u školu, gdje će se nanovo suočiti 
sa nekim strahovima. Vjerovatno će ih na životnom putu biti još, ali 
ipak počeo je da sanja velike snove. Biće uspona i padova, baš kao i 
na rolama, ali uz podršku njegove SOS mame i porodice te dobrih 
ljudi poput vas, Damir će dobiti priliku da ostvari svoje snove. On, 
kao i svako drugo dijete zaslužuje tu priliku.  

Kako bismo im osigurali trajne porodične veze, pridobili njihovo 
povjerenje, ojačali samopouzdanje, stvorili im prilike i pripremili ih za 
izazove koje sa sobom nosi život, obraćamo se vašoj kompaniji za 
dugoročno partnerstvo, kao najbolji vid podrške koju možete 
pružiti Damiru i svoj drugoj djeci iz SOS Dječijih sela u BiH. 

Dragi prijatelji, danas pozivamo vašu kompaniju da se pridruži SOS 
klubu prijatelja i postane SME Kum. 

Više informacija o SME Kumstvu pogledajte u letku koji vam šaljemo 
ili nas kontaktirajte na                    
E-mail: , Subject: SME Kumstvo. kumstvo@sos-ds.ba



Šta je SME Kumstvo                     
i kako postati SME Kum

SME Kumovi su kompanije koje su 
posvećeni donatori SOS Dječijih sela u BiH 
jer svakog mjeseca uplaćuju određeni 
fiksni iznos donacije za koji su se sami 
opredijelili u skladu sa mogućnostima. 
SME Kumovi razumiju da je svakog dana 
potrebno osigurati adekvatnu i kvalitetnu 
brigu o djeci i mladima te da uplatama 
jednakih mjesečnih iznosa omogućavaju 
da predvidimo prihod i na najbolji način 
planiramo troškove. Znaju da je za svako 
dijete neophodno osigurati jednak standard 
i prilike. Ne postoji nikakva zakonska 
obaveza za kumstvo i ono ovisi isključivo 
od želje, mogućnosti i vašeg dobrog srca. 

Najsigurniji i najjednostavniji način da 
postanete SME Kumovi je da popunite 
podatke iz forme u prilogu i pošaljete nam 
na e-mail: . Možete kumstvo@sos-ds.ba
odabra t i  jedan od  dva  nač ina  za 
dostavljanje pisama o životu djece, mladih i 
porodica. Pismo vam možemo slati svakih 
6 mjeseci, i to: na e-mail adresu ili putem 
pošte. Poštom ćemo vam dostaviti i set 
pripremljenih uplatnica u koje jedino 
unosite podatak o iznosu donacije. 

Sa mjesečnim uplatama donacija djeci 
pružate neophodnu kontinuiranu podršku i 
stvarate im prilike za uspješnu budućnost. 
SOS Dječija sela u BiH su u provedbi 
pouzdan i vrijedan partner koji razumije 
važnost ostvarenja rezultata, uticaja koji 
ima na zajednicu i pouzdanog upravljanja 
sredstvima.

Kao našem dragocjenom prijatelju:

• dostavit ćemo vam 2 puta godišnje na e-
mai l  i l i  fizičku adresu pismo sa 
instrukcijom za plaćanje i l i  sa 6 
pripremljenih uplatnica, 

• poslat ćemo vam 4 puta u toku godine 
elektronski Newsletter, sa novostima iz 
SOS Dječijih sela u BiH, 

• na kraju godišnjeg ciklusa ćemo vam 
proslijediti elektronsku zahvalnicu za 
kumstvo.

Kumovi mogu biti kompanije ili individualci 
ili se pak mogu udružiti u Kumstvu. 
Kompanija može motivirati uposlenike da 
se pridruže SME Kumstvu. 

Podaci o plaćanju

Donacije se uplaćuju isključivo putem 
donatorskog računa:  
• Raiffeisen bank BH 

1610000000000011, uz obavezni poziv 
na broj 502021000-030000626-9

Ukoliko plaćanje vršite na račun Raiffeisen 
banke na već pripremljenim uplatnicama je 
unesena referenca koja sadrži šire podatke 
od samog poziva na broj, odnosno sadrži 
ID broj vaše kompanije u bazi podataka, 
broj kampanje na koju odgovarate uplatom 
i poziv na broj. 

Ili

• Unicredit banke: 3387307756252209



Informacije o poreznom 
aspektu korporativnih 
donacija u BiH

Pravna lica tokom poslovne godine mogu 
rea l i zova t i  donac i je  udružen j ima, 
sportskim klubovima, zaposlenim ili nekim 
drugim pravnim i fizičkim licima. Donacija u 
ovom smislu predstavlja davanje u novcu, 
stvarima ili uslugama bez ikakve naknade 
ili protuusluge. 

Sa računovodstvenog aspekta, donacija će 
u poslovnim knjigama davaoca biti iskazana 
kao rashod perioda u kojem je nastala. 
Prilikom doniranja, za pravno lice (davaoca 
donacije) potrebno je osigurati sljedeću 
dokumentaciju na osnovu koje će se 
promjena evidentirati u poslovnim knjigama:

             Odluku o donaciji
             Izvod iz transakcijskog računa

U zavisnosti od toga kome se daje i koji vid 
donacije je u pitanju, zavisi i porezni 
tretman iste. Prema Zakonu o porezu na 
dobit FBiH donacije dane za humanitarne, 
kulturne, obrazovne, naučne i sportske 
svrhe koje porezni obveznik isplaćuje iz 
svojih sredstava, pravnim licima koji nisu 
obveznici poreza na dobit odnosno fizičkim 
licima koja nemaju drugih primanja, 
predstavljaju porezno priznat rashod do 
visine od 3% ukupnog prihoda u poreznom 
periodu. Također, prema Zakonu o porezu 
na dobit Republike Srpske definisano je da 
su donacije u humanitarne, socijalne, 
kulturne i sportske svrhe poreski priznat 
rashod u iznosu do 3% od ukupnog prihoda 
u toj poreskoj godini. 

Naziv kompanije:

ID broj kompanije (JIB):

Ime i prezime direktora:

Kontakt osoba:

Adresa kompanije (sjedište): 

Poštanski broj i grad:

E-mail adresa:

Telefon/Fax: 

Forma za SME Kumstvo



Kontakt 

Sa zadovoljstvom ćemo odgovoriti na sva vaša dodatna pitanja.
Tel: +387 33 465 053 
Fax: +387 33 465 323 

E-mail:  kumstvo@sos-ds.ba
www.sos-ds.ba 

Sretni smo što u BiH postoje kompanije, koje posvećeno brinu o sretnijoj budućnosti djece. 
Hvala vam što društveno odgovornim poslovanjem doprinosite napretku i razvoju zajednice.

 
       S ljubavlju,

       SOS Dječija sela BiH

